
Allakkiaq 
Notat 

Nunatsinni nappaatit atoqatigiinnikkut tuniluuttartut, 2018 

 

 
 

 

Eqikkaaneq: 

2018-imi ineriartorneq killormut ingerlavoq. nappaatit atoqatigiinnikkut tuniluuttartut 

suli annertuunik ajornartorsiutaapput ilaatigullu unammilligassat annertusisimallutik.   

 

  Syfilisimik tunillatsissimasutut nalunaarutigineqartut suli amerliartorlutik 138-

it pallippaat. Nappaatip navianaatillip taassuma ukiorpanni nunatsinni 

atugaajunnaareerluni maanna kingumut atugaaqqilernera innuttaasut 

peqqissusaannut annertuumik unammilligassiivoq. 

 HIV-mik tunillatsissimasutut nalunaarutigineqartut qulaaluaapput. 

Tunillatsissimasut akornanni arlallit inuusuttuunerat ernumanaateqarpoq. 

 Gonorémik tunillatserlaat katillutik 1.076-iupput inunnut 989-inut 

agguataakkat. Taamaalillutik 2018-imi tunillatsissimasut aqqaneq 

marluugaangata ataaseq arlaleriarluni tunillatsissimavoq. 

 Gonorémik tunillatsissimasut amerlanersaat 25-it inorlugit ukioqarput. 

Amerlanersaat arnat 19-inik ukiullit akornanniipput. Taama ukiulinni arnat 

arfineq pingasuugaangata ataatsip missaanniittut gonorémik 

tunillatsissimapput. 

 Chlamydiamik tunillatsissimasut 3.099-iupput inunnut 2.619-inut agguataakkat.  

2018-imi tunillatsissimasut arfiniliugaangata ataatsip missaaniittut 

arlaleriarlutik tunillatsissimapput. 

 Chlamydiamik tunillatsissimaneq 17-inik ukiullit akornanni akulikinneruvoq. 

Nunatsinni arnat 17-inik ukiullit qulit akornanni sisamat sinneqartut 2018-imi  

chlamydiamik tunillatsissimasutut paasineqarput.  

 Gonoré chlamydialu inuusuttuaqani 15-it inorlugit ukiulinni aamma 

atugaapput. Chlamydiamik tunillatsissimasut 46-uupput gonorémillu 

tunillatsissimasut 13-iullutik – marlullu kisimik pinnatik tamarmik arnaapput. 

Niviarsiaraq aqqaneq marlunnik ukiulik chlamydiamik tunillatsissimavoq, 

niviarsiaqqat 13-inik ukiullit qulaaluat chlamydiamik marlullu gonorémik 

tunillatsissimapput  

 Niviarsiaqqat 14-inik ukiullit 34-it chlamydiamik tunillatsissimapput, 

taamaalillutillu nunatsinni niviarsiaqqat 14-inik ukiullit quliugaangata ataaseq 

sinnilaartut 2018-imi chlamydiamik tunillatsissimapput. Assersuutigalugu 

niviarsiaqqat 14-inik ukiullit 33-ugaangata ataatsip missaat gonorémik 

tunillatsissimapput.   

 

Atoqatigiinnikkut nappaatit tuniluuttut pingaartumik inuusuttuaqat akornanni 

atugaanerat inuiaqatigiinni annertuumik ajornartorsiutaavoq nunarsuarmullu 

tamangajammut sanilliullugu annertunerujussuarmik ajornartorsiutaalluni. 

 

Tamatta ikioqatigiinnitsigut atoqatigiinnikkut nappaatit tuniluunnerisa imaaliornikkut 

unitsinnissaat kajumissaarutaasariaqarpoq: 

 Usuup puuanik atuinikkut pitsaaliuineq  

 Qularnaatsumik atoqatigiinnikkut pitsaaliuineq 

 Tunillatsissimasinnaasorigaanni misissortinneq  

 Tunillatsissimasinnaaneq paasinarsippat nakorsartinneq  

 Atoqatigisartakkat tunillassimasinnaasorigaanni taakkuluunniit ilinnik 

tunillaasimasinnaappata oqaluttuunnerat. 

  

 

Nappaatit atoqatigiinnikkut tuniluuttartut ataasiakkaat:  

 

Syfilis 

Syfilisimik tunillatsissimasut amerlassusaat, nalunaarutigineqartunik ataasiakkaanik 

Nunatsinni Nakorsaaneqarfimmit tiguneqartunik tunngaveqarpoq. Kisitsisit 2019-imi 

marsip ulluisa 20-anni naatsorsorneqarput. 2019-ip ingerlanerani siorna pisunik 

nalunaaruteqartoqarsinnaammat tamanna kisitsisinut allannguutaasinnaassaaq.  

Nunatsinni Nakorsaaneqarfik ukiuni amerlasuuni syfilisimik tunillatsissimasut pillugit 

nalunaarutinik tigusaqartarsimanngilaq (takussutissiaq 1). 2011-imili nunatsinni syfilis 

atugaaqqilerpoq. 2016-imi tunillatsittut 72-it pallippaat, 2017-imi 21-inut apparput, 

tamatuma ilaatigut nalunaarutiginngitsuukkanik patsiseqarnissaa ilimanarpoq. 2018-

imili tunillatsissimasutut nalunaarutigineqartut ukiup sisamanut aggornerisa pingajuat 

suli naanngitsoq 75-inngoreerput. Tamanna taamanikkulli, Nunatsinni 

Nakorsaaneqarfimmiit ajornartorsiut pillugu innuttaasunut susassaqartunullu allanut 

nalunaaruteqarnermik kinguneqarpoq. 2018-imi syfilisimik tunillatsissimasutut 

nalunaarutigisat tamakkerlutik 138-iupput, tassalu innuttaasut 1.000-iugaangata 2,5-it 

missaat tunillatsissimallutik. Inoorlaap ataatsip naartuunerup nalaani arnaminit 

tunillatsissimasup saniatigut, 15-it inorlugit ukiulinnik tunillatsittoqarsimanngilaq.  

 

Syfilisimik tunillatsisimasut pillugit nalunaarutigisat nunatsinni sumiiffinnut 

agguataaneqarnerat tabelimi 1-imi takuneqarsinnaavoq. Ass. Nuummi 2014-imiit 2016-

imut aalaakkaapput, 2018- imili qaffariangaatsiarlutik. Illoqarfiit ilaanniit 

nalunaaruteqartoqanngilaq – imal. ikittuinnarnik nalunaaruteqartoqarluni. Nuulli 

inoqarnerunera aamma eqqaamasariaqarpoq. Illoqarfiit ilaasa allanit 

tuniluuffiunerunerat ersersinniaraanni, tunillatsissimasut amerlassusaannik innuttaasut 

amerlassusaannut nallersuussisoqarsinnaavoq. Taamaasillutik Nuummi innuttaasut 

1.000-iugaangata tunillatsittut 3,9-iusimassapput. Assersuutitut ass. Qasigiannguani – 

tunillatsittut innuttaasullu ikinneruffianni – innuttaasut 1.000-iugaangata 4,2-it  

 tunillatsissimapput (tabeli 2). 2018-imi ukiunut allanut sanilliullugu qaffannerunerat 

nappaatip annertuumik ukkanneqarnera pissutigalugu amerlanerit 

misissortittalernerisa kingunerineraa oqallisigineqarsinnaavoq. 2018-imi amerlinerat,  

2018-imi ukiakkulli ernumalersitsivoq, ukkassititsivoq pitsaaliuinermullu atatillugu 

Peqqinnissaqarfimmi politikerinilu iliuuseqartoqarluni.  

 

Syfilisimik tunillatsissimasutut nalunaarutigineqartut ukiuinut suiaassusaannullu 

agguataakkat amerlassusaat tabelimi 3-mi takuneqarsinnaapput. Tunillatsissimasutut 

nalunaarutigineqartut amerlanersaat 20-iniit 24-inut kiisalu 25-iniit 29-inut ukiullit 

akornanniipput. Ass. tunillatsissimasut tamarmik 26,8% -ii 20-it 24-illu akornanni 

ukioqarput. Inoorlaaq ataaseq syfilisimik tunillatsissimasoq nalunaarutigineqarportaaq, 

tamannalu ernumanaateqarpoq. Naartumut/meeqqamut soorlu ass. katatsinikkut, 

siusinaarluni erninikkut toqungasumillu erninikkut, innorluutilimmik 

eqqarsartaatsimigullu kinguarsimanermik meerartaarnermik 

kingunerluutitaqarsinnaammat, naartunermi syfilisimik tunillatsinnginnissaq immikkut 

pingaaruteqarpoq.  

 

 

HIV aamma AIDS 

HIV-mik tunillatsissimasut AIDS-imillu nappaatilittut naatsorsukkat Nunatsinni 

Nakorsaaneqarfimmut nalunaarutigineqartunik ataasiakkaanik tunngaveqarput. 

Kisitsisit 2019-imi apriilip ulluisa aallaqqaataanni naatsorsorneqarput. 2019-ip 

ingerlanerani siorna pisunik nalunaaruteqartoqarsinnaammat, tamanna kisitsisinut 

allannguutaasinnaassaaq.  

 

Nunatsinni HIV-mik tunillatsittoqaqqaarneraniit maanna ukiut 30-it qaangiupput. 

Tamanna nappaatip ilisimaneqalerneraniit ukiualunnguit qaangiunneranni pivoq. 2018 

ilanngullugu nunatsinni inuit 193-it HIV-mik tunillatsissimapput (takussutissiaq 2 ). 

Taakku saniatigut inoorlaat marluk takussutissiamili 2 -mi nalunaarsimanngitsut – 

nalunaarneqartarsimanngitsullu, HIV-mik tunillatsissimapput. Inoorlaat taakku 1986-ip 

1990-illu akornanni tunillatsissimapput. Ukiut tamaasa HIV-mik tunillatsittoqartarpoq. 

2015-imi arfinillit, 2016-imi tallimat, 2017-imi tallimat tunillatsissimapput, 2018-imilu 

qulaaluat tunillatsissimasutut nalunaarutigineqarlutik. Ukiut siuliini tunillatsittut 

amerlanerit angutaasut akerlianik 2018-imi tunillatsissimasuni arnat amerlanerupput 

(qulaaluaasuni arfinillit).   

 

Ukiuni tallimani -2014-imiit 2018-imut suiaassusaannut ukiuinullu agguataarneqarnerat 

takussutissiami 3-mi takuneqarsinnavoq. Tunillanneqartut amerlanersaat 30-it 39-illu 

akornanni ukioqarput. HIV-mik tunillatsittartut piffissami sivisuumi- pingaartumik 

utoqqaliarsaat utoqqasaallu akornanni nassaassaasimapput. Ukiuni kingulliunerusuni 

agguaqatigiissillugit 2016-imi 23,5-inik ukioqarlutik 2017-imi 51,4-nik ukioqarlutik 

2018-imilu 34,4-nik ukioqarlutik, ukiumikkut allanngungaatsiarput (takussutissiaq 4). 

agguaqatigiissitsinermi kisitsisit tunngavigineqartut annikitsuinnaanerat soorunami 

eqqarsaatigineqassaaq. Qanoq ikkaluarpalluunniit inuusuttut HIV-mik tunillatsittut 

akornanniinnerat ernumalersitsivoq. Tunillatsissimasut nutaat tunngavigalugit HIV-ip 

inuusuttunut tuniluunnerulersinnaanera navianaateqarnerulerpoq.  

 

AIDS-mik nappaateqalersimasut pillugit nalunaarutit marluk 2018-imi Nunatsinni 

Nakorsaaneqarfimmit tiguneqartut assersuutigalugit taamatuttaaq 2017-imi, 2016-imi 

2015-imilu AIDS-imik nappaateqalersimasutut nalunaarutigineqartut aamma 

marluusarlutik.  

 

 

Gonoré 

Gonoré pillugu Nunatsinni Nakorsaaneqarfiup naatsorsugaanut Dronning Ingridip 

Napparsimmavissuani aaviisarfimmit paasissutissat tunngaviupput. 

2018-ip ingerlanerani misissuinerni, gonorémut ersiuteqarneq pissutigalugu 

paasissutissani inuit ataasiakkaat arlaleriarlutik ilaasinnaapput. Ukiut siuliini gonorémut 

misissuinerni, nassaarfiusut tamarmik Nunatsinni Nakorsaaneqarfimmit 

naatsorsuinerni atorneqarput. 2018-imut tunngatillugu misissueqqissaarnermi 

Nunatsinni Nakorsaaneqarfimmit nassuiaatitut atorneqartoq tassaavoq: inuk ataaseq 

arlaleriarluni nassaarfiuppat, gonorémik tunillatseqqinnermi- siuliani nassaarfiunermiit 

ullut 21-it sinnerlugit qaangiussimassapput. Nassuiaat taanna Danmarkimi Statens 

Serum Institutimit aamma atorneqarpoq.  

Tamanna 2018-imi paasissutissani nassaarfiusut tamarmik 1.102 -iusuni 1.076-it  

(97,6 %) gonorémik tunillatseqqissimanerannik isumaqarpoq.  

Inuit assigiinngitsut 2018-ip ingerlanerani gonorémik tunillatsittut 989-iupput. 

Taamaalillutik misissukkat nassaarfiusut 10,3 procentii (113/1.102) 

tunillatseqqissimanngikkunik ilaatigut suli qaangersimassanngilaat.  

 

2014-imiit 2015-imiillu innutaasut 1000-iugaangata ukiuni kingulliunerusuni 

tunillatsissimasut amerlanerpaaffiini kisitsisit appariaraluit gonoré suli annertuumik 

atugaavoq  (takussutissiaq 5). Ukiut ingerlanerini kisitsisit allanngorarput 2018-imilu 

innuttasut 15-iniit 59-inut ukiullit 1.000-iugaangata nappaateqalersartut 29,0 -iupput. 

Misissuinerni ukioqatigiiaani tamani nassaarfiusut tamakkerlutik 2016-imi 1.323-

iupput, 2017-imi 1.223-inut apparsimallutik. 2018-imi suli appariarlutik 1.102-iupput, 

taakkunannga 1.076 -it takussutissiami 5-imiittut 2018-imi gonorémik tunillatserlaatut 

aamma taaneqartussat (tabeli 4 aamma tabeli 6). Taamaalilluni innuttaasut 1.000-

iugangata tunillatsissimasut 19,2 nik amerlassuseqarput, taakkulu ass. Canadami 

Nunavumi tunillatsissimasunit marloriaatingajaannik amerlanerupput nunanillu 

amerlanerpaani allanit amerlaneroqalutik. Syfilisimut tunngatillugu innuttasut 1.000-

iugaangata 2,47-it tunillatsissimapput, tamatumalu gonorép akulikinneroqisumik 

atugaanera ersersippaa  

  

2016-imi 54,5 procentiullutik 2017-imilu 57,4 procentiullutik 2018-imilu 55,1 

procentiullutik, gonorémik tunillatsittut arnat angutinit nalinginnaasumik 

amerlanerupput. Tamanna ilaatigut naartunermut atatillugu misissortittarnermik 

patsiseqarnissaa ilimanaateqarpoq. Gonorémik tunillatsissimasut 55,5 procenti 

pingaartumik inuusuttut 25-it inorlugit ukioqarput (tabeli 6). Taakkununnga ilaapput 

arnat inuusuttut 19-it 20-illu akornanni ukiullit 16,7 procentiullutik arnat akornanni 

gonorémik tunillatsissimasut amerlanersaraat (takussutissiaq 7).   

 

Gonorémik tunillatserlaat akornanni 13-it 14-illu akornanni ukiulinnik 

tunillatsittoqarsimanera kisitsisini takuneqarsinnaavoq. Tamatuma immikkut 

naliliiviginiarnerani, tunillatserlaat 13-iniit 20-inik ukiullit akornanni inuup normui 

ataasiakkaat atorlugit misissueqqissaartoqarpoq. Niviarsiaqqat 13-inik ukiullit 

akornanni innuttaasut 1.000-iugaangata 5,1 tunillatsissimasut 14-inillu ukiullit 

akornanni 30,7-it tunillatsimasut paasineqarpoq (tabeli 8). Taamaattoq gonorémik 

tunillatsissimasut amerlanersaat innuttaasut 1.000-iugaangata 120,5-iullutik 19-inik 

ukiullit akornanniipput. Allatut oqaatigalugu niviarsiaqqat 14-inik ukiullit 1.000-

iugaangata 33-it sinnilaartut 19-inillu ukiullit arfineq pingasut 2018-imi gonorémik 

tunillatsissimapput. 

 

 

Chlamydia  

Nunatsinni Nakorsaaneqarfiup chlamydia pillugu naatsorsugaanut Dronning Ingridip 

Napparsimmavissuani aaviisarfimmit paasissutissat tunngaviupput. 

Inuit ataasiakkaat 2018-ip ingerlanerani misissuinerni nappaammut ersiuteqarneq 

pissutigalugu paasissutissani arlaleriarlutik ilaasinnaapput. Ukiut siuliini chlamydiamut 

misissuinerni nassaarfiusut tamarmik naatsorsuinerni Nunatsinni Nakorsaaneqarfimmit 

atorneqarput. 2018-imut tunngatillugu misissueqqissaarnermi Nunatsinni 

Nakorsaaneqarfimmit nassuiaatitut atorneqartoq tassaavoq: inuk ataaseq arlaleriarluni 

nassaarfiuppat, chlamydiamik tunillatseqqinneq siuliani nassaarfiunermiit ullut 42-it 

sinnerlugit qaangiussimassapput. Nassuiaat taanna Danmarkimi Statens Serum 

Institutimit aamma atorneqarpoq.  

Tamanna 2018-imut tunngatillugu paasissutissani misissukkanit nassaarfiusunit 3.215-

init tamanit 3.099-it (96,4 %) tunillatserlaatut naatsorsuutigineqarnerannik 

isumaqarpoq.  Inuit assigiinngitsut 2018-ip ingerlanerani chlamydiamik 

tunillatsissimasut 2.619-iupput. Taamaalillutik misissukkat nassaarfiusut 18,5 procentii 

(596/3.215) tunillatseqqissimanngikkunik ilaatigut suli qaangersimassanngilaat.  

 

Chlamydia suli annertuumik atugaavoq (takussutissiaq 6). 2012-imi 

annertunerpaajulluni innuttaasut 15-it 59-illu akornanni ukiullit 1.000-iugaangata 93,3-

it tunillatsissimasarput, 2018-imi tunillatsittut amerlassusat innuttasut 1.000-

iugaangata 83,3 -iupput. Misissugassat nasaarfiusut ukioqatigiiaani tamani 

tamakkivillutik 2015-imi 2016-imilu 3.000-it pallingajappaat 2017-imilu 3.447-inut 

qaffaqqillutik. 2018-imi 3.215-inut appaqqipput taakkunannga 3.099-it takussutissiami 

6-imiipput, 2018-imilu chlamydiamik tunillatserlaatut aamma taaneqartussaallutik 

(tabelit 5 aamma 7). Taamaalilluni innuttaasut 1.000-iugangata tunillatsissimasut 55,4 -

at missaannik amerlassuseqarput, taakkulu ass. Canadami Nunavumi tunillatsissimasut 

marloriaataasa missaannik amerlanerupput nunanilu amerlanerpaanit allanit 

amerlaneroqalutik.  

 

Chlamydia angutinut tunillatsissimasunut 1.139-inut sanilliullugu arnanit 

tunillatsissimasunit 1.960-iusunit (63,2 %) atugaaneruvoq. Chlamydia arnani 15-init 24-

illu akornanni ukiulinni atugaaneruvoq (tabeli 4 takussutissiarlu 3). Pingaartumik 

inuusuttut 25-it inorlugit ukiullit akornanni 61,8 procentit chlamydiamik 

tunillatsissimapput (tabeli 7). Taakku akornanni arnat inuusuttuaqqat 17-it 18-illu 

akornanni ukiullit 17,4 procentiullutik, arnat chlamydiamik tunillatsissimasut akornanni  

amerlanerpaapput (takussutissiaq 7).  

 

Chlamydiamik tunillatserlaani 13-it 14-illu akornanni ukiullit akuunerat kisitsisini 

takuneqarsinnaavoq. Tamatuma naliliiviginiarnissaanut tunillatserlaat 13-it 20-illu 

akornanni ukiullit inuttut normui atorlugit misissueqqissaartoqarpoq. Innuttaasut 

1.000-iugaangata niviarsiaqqat 13-inik ukiullit 22,8-it 14-inillu ukiullit 95,0-it 

tunillatsissimasut paasinarsivoq (tabeli 8). Innuttaasulli 1.000-iugaangata arnat 17-inik 

ukiullit 434,4-iullutik chlamydiamik tunillatsissimasuni amerlanerpaapput. Allatut 

oqaatigalugu Allatut oqaatigalugu niviarsiaqqat 14-inik ukiullit quliugaangata ataaseq 

17-inillu nukiullit 40%-ii 2018-imi chlamydiamik tunillatsissimapput. 

 

Chlamydia illissap avataagut naartulersoornermut, naartoqqissinnaajunnaarnermut, 

kissaatiginngisamik meerartaarsinnaannginnermut anniartuarnermullu patsisaasutut 

pingaaruteqarpoq. Nappaat ersiuteqarajunngilaq. Arnani paasineqarajunnerunera, 

arnat naartunermut atatillugu misissortikulanerannut attuumassuteqartutut 

isigineqassaaq.  

Titartaganngorlugit tabelinngorlugillu takussutissiat 

 

 

Takussitissiaq 1: 2000-imiit 2018-imut nunatsinni syfilisimik tunillatsissimasutut 
nalunaarutigineqartut  

 

 

Tabeli 1. 2011-imiit 2018-imut nunatsinni syfilisimik tunillatsissimasutut nalunaarutigineqartut  
illoqarfinnut agguataarneqarnerat  

  2011 2012 2013 2014 2015 2016 2017 2018 

Nanortalik - - - - - 1 - 1 

Qaqortoq - - - - - 2 - - 

Narsaq 1 - - - - - - - 

Paamiut - - 1 - - - - 1 

Nuuk - - 1 17 21 17 7 71 

Maniitsoq 2 9 5 - 2 1 2 2 

Sisimiut - - 15 8 8 10 3 18 

Aasiaat  - - 1 1 - 17 3 6 

Qasigiannguit - - - 2 - - - 5 

Ilulissat - 1 9 3 - - - 12 

Qeqertarsuaq - - - - - - - 2 

Uummannaq - - 1 2 - - - 7 

Upernavik - - - 1 2 - - 1 

Qaanaaq - - - - - - - 1 

Tasiilaq - - - 18 22 22 6 11 

Ittoqqortoormiit - - - - - 2 - - 

Katillugit 3 10 33 52 55 72 21 138 

 



Side 10 af 18 
 

Tabeli 2: 2018-imi nunatsinni innuttaasut 1.000-iugaangata syfilisimik tunillatsittut 

Illoqarfik 

Innuttaasut 
amerlassusaat 
(pisariaqarpat 

ataatsimoortitat) 

2018-imi syfilisimik 
nappaateqartutut 

nalunaarutigineqar-
tut amerlassusaat 
(kisitsisinngorlugit) 

Innuttaasut 1.000 
iugaangata 
syfilisimik 

tunillatsittut  

Nanortalik 1.742 1 0,6 

Qaqortoq (og Ivittuut) 3.187 0 0,00 

Narsaq 1.647 0 0,00 

Paamiut 1.458 1 0,7 

Nuuk 18.044 71 3,9 

Maniitsoq 3.182 2 0,6 

Sisimiut 6.257 18 2,9 

Aasiaat (og Kangaatsiaq) 4.450 6 1,4 

Qasigiannguit 1.187 5 4,2 

Ilulissat 4.893 12 2,5 

Qeqertarsuaq 885 2 2,3 

Uummannaq 2.233 7 3,1 

Upernavik 2.731 1 0,4 

Qaanaaq 751 1 1,3 

Tasiilaq 2.914 11 3,8 

Ittoqqortoormiit 370 0 0,0 

Katillugit 55.931 138 2,5 

 

Tabeli 3. 2018-imi nunatsinni syfilisimik tunillatsissimasutut nalunaarutigineqartut ukiunut 
suiaassusaannullu agguataarneqarnerat 

 Ukioqatigiit Angutit Arnat Katillugit Ukioqatigiit (procentinngorlugit) 

0-4* 1 0 1 0,7 

5-9 0 0 0 0,0 

10-14 0 0 0 0,0 

15-19 6 19 25 18,1 

20-24 14 23 37 26,8 

25-29 16 18 34 24,6 

30-34 8 9 17 12,3 

35-39 4 1 5 3,6 

40-44 1 3 4 2,9 

45-49 3 3 6 4,3 

50-54 4 3 7 5,1 

55-59 1 0 1 0,7 

60+ år 0 1 1 0,7 

Katillugit 58 80 138 100,0 

*naartup arlaaq aqqutigalugu tunillanneqarnera, inoorlaaq 

Takussutissiaq 2. Nunatsinni 1985-imiit 2018-imut HIV-mik tunillatsissimasutut nalunaarutigineqartut  
 

 

 

 
Takussutissiaq 3. 2014-imiit 2018-imut HIV-mik tunillatsissimasutut nalunaarutigineqartut ukiuinut 
suiaassusaannullu agguataarneqarnerat  

Takussutissiaq 4. 1986-imiit 2018-imut HIV-mik tunillatsissimasut ukiui agguaqatigiissillugit 
suiaassusaannut agguataarneqarnerat  
* Meeqqat marluk suli ukioqalinngitsut ilanngunneqanngillat. 

 

 
Takussutissiaq 5. 2009-miit 2018-imut 15-iniit 59-inik ukiullit 1000-it akornanni gonorémik 
tunillatserlaat 
* Nassuiaat: 2018-imiit gonorémik tunillatserlaat, ataasiakkaatut immikkut misissukkatut imal. 
misissukkatut nassaarfiusutut marluttut ullut 21-it sinnerlugit akunnilittut kisinneqartalerput.  
Gonorémik nassaarfiusut tamarmik 97,6 % -ii taamaalillutik 2018-imi kisitsisinut ilaapput. 
 

 

 



Side 13 af 18 
 

 

 

Takussutissiaq 6. 2009-miit 2018-imut 15-it 59-illu akornanni ukiullit 1000-iugaangata chlamydiamik 
tunillatserlaat amerlassusaat  
* Nassuiaat: 2018-imiit chlamydiamik tunillatserlaat, ataasiakkaatut immikkut misissukkatut imal. 
misissukkatut nassaarfiusutut marluttut ullut 42-it sinnerlugit akunnilittut kisinneqartalerput. 
Chlamydiamik nassaarfiusut tamarmik 96,4 % -ii taamaalillutik 2018-imi kisitsisinut ilaapput. 

Tabeli 4. 2018-imi nunatsinni innuttaasut 1000-iugaangata gonorémik tunillatsittartut amerlassusaat 

Illoqarfik 
 
 

Innuttaasut 
amerlassusaat 
(pisariaqarpat 

ataatsimoortitat)  
 

 

2018-imi gonorémik 
nappaateqartutut 

nalunaarutigineqartut 
amerlassusaat 

(kisitsisinngorlugit) 
 

Innuttaasut 1.000 
iugaangata 
gonorémik 

tunillatsittut 
 
 

Nanortalik 1.742 40 23,0 

Qaqortoq (og Ivittuut) 3.187 135 42,4 

Narsaq  1.647 53 32,2 

Paamiut 1.458 14 9,6 

Nuuk 18.044 325 18,0 

Maniitsoq 3.182 29 9,1 

Sisimiut  6.257 67 10,8 

Aasiaat (og Kangaatsiaq) 4.450 93 20,9 

Qasigiannguit 1.187 7 5,9 

Ilulissat 4.893 70 14,3 

Qeqertarsuaq 885 17 19,2 

Uummannaq 2.233 34 15,2 

Upernavik 2.731 18 6,6 

Qaanaaq 751 12 16,0 

Tasiilaq 2.914 153 52,5 

Ittoqqortoormiit 370 9 24,3 

Katillugit 55.931 1076 19,2 

* Nassuiaat: 2018-imiit gonorémik tunillatserlaat, ataasiakkaatut immikkut misissukkatut imal. 
misissukkatut nassaarfiusutut marluttut ullut 21-it sinnerlugit akunnilittut kisinneqartalerput. Gonorémik 
nassaarfiusut tamarmik 97,6 % -ii taamaalillutik 2018-imi kisitsisinut ilaapput. 

Tabeli 5. 2018-imi nunatsinni innuttaasut 1000-iugaangata chlamydiamik nappaateqalersartut 
amerlassusaat 

Illoqarfik 

Innuttaasut 
amerlassusaat 
(pisariaqarpat 

ataatsimoortitat) 

2018-imi 
chlamydiamik 

nappaateqartutut 
nalunaarutigineqar-
tut amerlassusaat 
(kisitsisinngorlugit) 

Innuttaasut 1.000 
iugaangata 

tunillatsittut 

Nanortalik 1.742 109 62,6 

Qaqortoq (og Ivittuut) 3.187 248 77,8 

Narsaq  1.647 96 58,3 

Paamiut 1.458 64 43,9 

Nuuk 18.044 996 55,2 

Maniitsoq 3.182 162 50,9 

Sisimiut  6.257 347 55,5 

Aasiaat (og Kangaatsiaq) 4.450 268 60,2 

Qasigiannguit 1.187 75 63,2 

Ilulissat 4.893 209 42,7 

Qeqertarsuaq 885 31 35,0 

Uummannaq 2.233 53 23,7 

Upernavik 2.731 113 41,4 

Qaanaaq 751 42 55,9 

Tasiilaq 2.914 249 85,5 

Ittoqqortoormiit 370 37 100,0 

Katillugit 55.931 3099 55,4 

* Nassuiaat: 2018-imiit chlamydiamik tunillatserlaat, ataasiakkaatut immikkut misissukkatut imal. 
misissukkatut nassaarfiusutut marluttut ullut 42-it sinnerlugit akunnilittut kisinneqartalerput. 
Chlamydiamik nassaarfiusut tamarmik 96,4 % -ii taamaalillutik 2018-imi kisitsisinut ilaapput. 

Tabeli 6. 2018-imi nunatsinni gonorémik tunillatsissimasutut nalunaarutigineqartut ukiuinut 
suiaassusaannullu agguataarneqarnerat 

 Ukioqatigiit Angutit Arnat Katillugit 
Ukioqatigiit tamakkerlugit 

(procentinngorlugit) 

0-4 1 1 2 0,2 

5-9 0 0 0 0,0 

10-14 0 14 14 1,3 

15-19 86 184 270 25,1 

20-24 154 157 311 28,9 

25-29 91 90 181 16,8 

30-34 59 80 139 12,9 

35-39 33 27 60 5,6 

40-44 22 22 44 4,1 

45-49 13 15 28 2,6 

50-54 16 2 18 1,7 

55-59 5 1 6 0,6 

60+ år 3 0 3 0,3 

Katillugit 483 593 1076 100,0 

* Nassuiaat: 2018-imiit gonorémik tunillatserlaat, ataasiakkaatut immikkut misissukkatut imal. 

misissukkatut nassaarfiusutut marluttut ullut 21-it sinnerlugit akunnilittut kisinneqartalerput. 

Gonorémik nassaarfiusut tamarmik 97,6 % -ii taamaalillutik 2018-imi kisitsisinut ilaapput. 

 

Tabeli 7. 2018-imi nunatsinni chlamydiamik tunillatsissimasutut nalunaarutigineqartut ukiuinut 
suiaassusaannullu agguataarneqarnerat 

 Ukioqatigiit Angutit Arnat Katillugit 
Ukioqatigiit tamakkerlugit 

(procentinngorlugit) 

0-4 0 0 0 0,0 

5-9 0 0 0 0,0 

10-14 2 50 52 1,7 

15-19 230 720 950 30,7 

20-24 376 536 912 29,4 

25-29 231 300 531 17,1 

30-34 122 157 279 9,0 

35-39 72 83 155 5,0 

40-44 43 37 80 2,6 

45-49 19 39 58 1,9 

50-54 22 21 43 1,4 

55-59 14 11 25 0,8 

60+ år 8 6 14 0,5 

Katillugit 1139 1960 3099 100,0 

* Nassuiaat: 2018-imiit chlamydiamik tunillatserlaat, ataasiakkaatut immikkut misissukkatut imal. 

misissukkatut nassaarfiusutut marluttut ullut 42-it sinnerlugit akunnilittut kisinneqartalerput. 

Chlamydiamik nassaarfiusut tamarmik 96,4 % -ii taamaalillutik 2018-imi kisitsisinut ilaapput 

Takussutissiaq 7. Angutit arnallu ukioqatigiiaat tamakkerlugit procentinngorlugit amerlassusaat 

Tabeli 8. 2018-imi Chlamydiamik Gonorémillu tunillatsissimasut ataasiakkaat 
amerlassusaat, innuttaasut amerlassusaat inuusuttuaqqallu 1. 000-iugaangata 
tunillatsittartut amerlassusaat  

  Chlamydia Gonoré 

Ukiui Angutit Arnat Katillugit Angutit Arnat Katillugit 

Amerlassusaat 

13 0 9 9 0 2 2 

14 2 34 36 0 11 11 

15 13 62 75 6 19 25 

16 18 98 116 4 24 28 

17 35 149 184 10 34 44 

18 59 111 170 30 39 69 

19 75 135 210 30 47 77 

20 72 97 169 37 40 77 

Innuttaasut ukioqatigiit aalajangersimasut  
 (1. juli 2018) 

13 395 394 789 395 394 789 

14 388 358 746 388 358 746 

15 423 370 793 423 370 793 

16 341 366 707 341 366 707 

17 333 343 676 333 343 676 

18 370 357 727 370 357 727 

19 407 390 797 407 390 797 

20 418 425 843 418 425 843 

Ukioqatigiit 1.000-iugaangata tunillatsittartut 

13 0,0 22,8 11,4 0,0 5,1 2,5 

14 5,2 95,0 48,3 0,0 30,7 14,7 

15 30,7 167,6 94,6 14,2 51,4 31,5 

16 52,8 267,8 164,1 11,7 65,6 39,6 

17 105,1 434,4 272,2 30,0 99,1 65,1 

18 159,5 310,9 233,8 81,1 109,2 94,9 

19 184,3 346,2 263,5 73,7 120,5 96,6 

20 172,2 228,2 200,5 88,5 94,1 91,3 

Nassuiaat: Tunillatsissimasut tabelimi matumani ilanngunneqartut tunillatserlaat 
tamakkerlutik akornanni immikkut inuttut normoqarput. 

 

 

 


